
GRUPO DE TRABALLO

 “ADQUISICIÓN DE COMPETENCIAS A TRAVÉS DA

APRENDIZAXE NON FORMAL”

FACILITADOR: Hugo Lage

  ► BREVE DESCRICIÓN

O tema deste grupo  era  Adquisición de competencias a través da aprendizaxe

non formal  e contamos con 14 persoas procedentes de distintas localidades da xeografía

galega, dende o norte ao sur (Coruña e Tomiño) e cun perfil variado no tocante á experiencia

no Tempo Libre (dende persoas que recentemente sacaron o título de Monitor/a de Tempo

Libre a xente que leva máis de 15 anos no sector).

Durante a fin de semana fixemos un percorrido polas ferramentas de acreditación de

competencias a través da aprendizaxe non formal, partindo dun ámbito europeo (Europass e

Youthpass) ata chegar ao nivel galego, pasando polos certificados de profesionalidade onde

tamén  existe  a  posibilidade  de  acreditar  a  formación  dentro  da  Educación  Non  Formal.

Detectouse  unha  preocupante  falta  de  información  sobre  como  reflectir  a  formación,

experiencia  e  adquisición  de  competencias  ligadas  ao  Tempo  Libre  á  hora  de  deseñar

itinerarios profesionais, comprobando que moita xente limita as posibilidades de traballo de

monitor/a a campamentos de verán, ben por non ser sabedores/as doutras opcións, ben por

concebir  estas titulacións (monitor/a  de  Tempo Libre  e director/a  Tempo Libre)  como un

traballo que se cingue ao periodo estival.

Outra  das  liñas  de  traballo  foi  a  clarificación  de  conceptos  e  siglas  que  a  cotío

semellan  crear  máis  dúbidas  e  confusións  precisamente  por  ser  termos  que  adoito  son

empregados e non se sabe con precisión o significado. Incual, competencias, sistema de

cualificacións  ou  certificados  de  profesionalidade  son  algúns  exemplos  que  ben  poden

ilustrar estas situacións das que estamos a falar. 

Unha das principais conclusións foi  detectar o descoñecemento das ferramentas e

sistemas de formación e acreditación existentes, que dende hai anos poden ser empregados

no sector do Tempo Libre a mesmo a Formación Profesional ligada a titulacións que teñen a

ver co Tempo Libre. 

Por  outra  banda  tamén  houbo  unha  reflexión  importante  tocante  á  obriga  da

administración en facilitar información sobre as ferramentas existentes para a acreditación de

competencias, tanto as que se artellan a nivel interno como as que existen a nivel doutras

administracións.

De  cara  a  entender  o  funcionamento  dos  certificados  de  profesionalidade,

redactouse un artigo coa información básica e que se pode descargar en formato pdf 

 ► FICHA TÉCNICA METODOLOXÍA E DESCRICIÓN → descarga

 ► VÍDEOS → accede Conclusións

https://www.dropbox.com/s/i65175fa4r0s9dx/Interactuando-%20Ficha%20Grupo%204-Competencias%20na%20Aprendizaxe%20Non%20Formal.pdf?dl=0
https://www.dropbox.com/s/hhtdni8vdtlqe7o/Interactuando-Documento%20Apoio-Certificados%20Profesionalidade%20e%20TL.pdf?dl=0
https://www.youtube.com/watch?v=l8oWWRTxdM8

